
	ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	Քննության առնելով «Զբոսաշրջության մասին», «Վարչական իրավախախտումների վերաբերյալ օրենսգրքում լրացումներ կատարելու մասին», «Գործունեության իրականացման ծանուցման մասին» օրենքում լրացումներ կատարելու մասին», «Պետական տուրքի մասին» օրենքում լրացումներ կատարելու մասին», «Հայաստանի Հանրապետությունում ստուգումների կազմակերպման և անցկացման մասին» օրենքում լրացում կատարելու մասին», «Ավտոմոբիլային տրանսպորտի մասին» օրենքում լրացում կատարելու մասին» և «Հաշմանդամություն ունեցող անձանց իրավունքների մասին» օրենքում լրացումներ կատարելու մասին» օրենքների նախագծերը՝ հայտնում եմ հետևյալը.	«Զբոսաշրջության մասին» օրենքի նախագծով սահմանվում է, որ պետական հսկողությունն օրենքով սահմանված դրույթների վերաբերյալ իրականացվում է ՀՀ օրենքներին համապատասխան, իսկ զբոսաշրջության բնագավառը կարգավորող օրենսդրության պահանջների պահպանման նկատմամբ պետական հսկողությունն իրականացնում են համապատասխան լիազոր մարմինները։
Միաժամանակ, նախագծերի փաթեթում ներառված «Վարչական իրավախախտումների վերաբերյալ օրենսգրքում լրացումներ կատարելու մասին» օրենքի նախագծով «Զբոսաշրջության մասին» օրենքի պահանջները խախտելու հետ կապված գործերի քննությունը վերապահվում է Շուկայի վերահսկողության տեսչական մարմնին /այսուհետ՝ Տեսչական մարմին/: 		
Ըստ այդմ, վերոգրյալի արդյունքում Տեսչական մարմինը քննելու է առանց «Զբոսաշրջության մասին» օրենքով /այսուհետ՝ Օրենք/ նախատեսված ֆինանսական երաշխիքի զբոսաշրջային օպերատորի կամ արտագնա զբոսաշրջային գործակալի գործունեություն իրականացնելու, առանց զբոսաշրջային փաթեթի պայմանագրի զբոսաշրջային փաթեթ տրամադրելու կամ զբոսաշրջային ծառայություններ մատուցելու կամ օրենսդրությամբ պահանջվող պարտադիր տեղեկությունները զբոսաշրջային փաթեթի պայմանագրում չներառելու, զբոսաշրջային ծառայություններ մատուցող անձանց միության կողմից կանոնադրության փոփոխությունները առանց պետական լիազոր մարմնի հետ համաձայնեցնելու ընդունելու, հյուրանոցային ծառայություն մատուցող անձի կողմից սպառողի և նրա գույքի անվտանգությունն ապահովելու համար ներքին կանոնակարգ չհաստատելու կամ դրա պահանջները չպահպանելու կամ այդ կանոնակարգի համար պետական լիազոր մարմնի սահմանած նվազագույն պահանջները չապահովելու կամ օրենքով սահմանված տեղեկություններ չհավաքագրելու, հյուրանոցային տնտեսության օբյեկտում հյուրանոցային ծառայություն մատուցող անձի կողմից սպառողների համար տեսանելի հատվածում Օրենքով սահմանված տեղեկությունները չտեղադրելու կամ սահմանված ձևին համապատասխան չտեղադրելու, հյուրանոցներում և առողջարաններում հաշմանդամություն ունեցող անձանց համար նվազագույն հյուրանոցային ծառայություններից օգտվելու և ծառայությունների վերաբերյալ անհրաժեշտ տեղեկություն ստանալու հնարավորություն չապահովելու կամ այդ մասին հյուրերի համար տեսանելի հատվածներում տեղեկատվություն չտեղադրելու կամ չպահպանելու, առանց Օրենքով սահմանված որակավորման ուղեկցորդի կամ զբոսավարի ծառայություններ մատուցելու, զբոսավարի կամ ուղեկցորդի պարտականություններ կատարելիս տեսանելի հատվածում ՀՀ կառավարության որոշմամբ հաստատված ձևի անվանաքարտ չկրելու, զբոսաշրջային օպերատորի, ներգնա կամ ներքին զբոսաշրջային գործակալի կողմից զբոսաշրջիկներին զբոսաշրջային ավտոբուսի որակավորում չունեցող տրանսպորտային միջոցով փոխադրելու կամ զբոսաշրջային երթուղի կազմակերպելու, տրանսպորտային միջոցի սեփականատիրոջ կողմից զբոսաշրջային ավտոբուսի որակավորում չունեցող տրանսպորտային միջոցով փոխադրելու կամ զբոսաշրջային երթուղի կազմակերպելու, գովազդի նպատակով Հայաստանի Հանրապետությունը և հայկական զբոսաշրջային արդյունքը (պրոդուկտը) ներկայացնող նկարներ, պաստառներ, վահանակներ, ցուցանակներ, ցուցատախտակներ, թղթեր տեղադրելը կամ փակցնելը ավտոմոբիլային տրանսպորտային միջոցների սրահում, տրանսպորտային միջոցների կամ դրանց կցորդների վրա կամ դրանց կանգառի կամ կայանման վայրերում՝ ավտոմոբիլային տրանսպորտային միջոցի կամ դրա կցորդի կողքին կամ շրջակայքում, և մի շարք այլ իրավախախտումների հետ կապված գործեր: 
  	Ընդ որում լրացում է կատարվել նաև «Ստուգումների կազմակերպման և անցկացման մասին» օրենքում և սահմանվել է դրույթ առ այն, որ օրենքի պահանջներին համապատասխանությունը գնահատելու նպատակով զբոսաշրջային ծառայություն մատուցող անձանց մոտ և նրանց գործունեության ընթացքում ստուգումը նախապես ծանուցման ենթակա չէ:					Վերոգրյալի համատեքստում հարկ է նշել, որ սահմանված կարգավորումները, ինչպես նշվել է նախկինում Գրասենյակի կողմից այդ թվում՝ նաև աշխատանքային քննարկման ընթացքում, առհասարակ դուրս են Տեսչական մարմնի՝ գործող օրենսդրությամբ վերջինիս վերապահված լիազորությունների շրջանակից և խնդրահարույց են նաև վերջինիս՝ օրենսդրությամբ սահմանված գործիքակազմով և առկա ռեսուրսներով սահմանվող լիազորությունները կատարելու տեսանկյունից, մասնավորապես.
Նախագծերով սահմանվող իրավակարգավորոմների արդյունքում պարզ չէ, թե ինչ գործիքակազմի միջոցով և հաճախականությամբ է Տեսչական մարմինը իրականացնելու վերահսկողություն՝ կատարված իրավախախտումները արձանագրելու և պատասխանատվության միջոցներ կիրառելու նպատակով՝ հաշվի առնելով այն հանգամանքը, որ ստուգումների և ուսումնասիրությունների կազմակերպման ու անցկացման հետ կապված հարաբերությունները, ինչպես նաև դրանց իրականացման միասնական կարգը սահմանված է «Հայաստանի Հանրապետությունում ստուգումների կազմակերպման և անցկացման մասին» օրենքով: 
Ըստ այդմ, վերոգրյալ կարգավորումների արդյունքում պարզ չէ, թե օրինակ Տեսչական մարմնի կողմից ինչ ընթացակարգով պետք է բացահայտվի, օրինակ, զբոսաշրջային օպերատորի, ներգնա կամ ներքին զբոսաշրջային գործակալի կողմից զբոսաշրջիկներին զբոսաշրջային ավտոբուսի որակավորում չունեցող տրանսպորտային միջոցով փոխադրելու կամ զբոսաշրջային երթուղի կազմակերպելու, տրանսպորտային միջոցի սեփականատիրոջ կողմից զբոսաշրջային ավտոբուսի որակավորում չունեցող տրանսպորտային միջոցով փոխադրելու կամ զբոսաշրջային երթուղի կազմակերպելու և մի շարք այլ իրավախախտումներ, քանի որ դրանք, տրամաբանորեն, պետք է բացահայտվեն համապատասխան ծառայությունների մատուցման ընթացքում: Նույնը վերաբերում է նաև, օրինակ, առանց զբոսաշրջային փաթեթի պայմանագրի զբոսաշրջային փաթեթ տրամադրելու կամ զբոսաշրջային ծառայություններ մատուցելու կամ օրենսդրությամբ պահանջվող պարտադիր տեղեկությունները զբոսաշրջային փաթեթի պայմանագրում չներառելու հետ կապված իրավախախտումներին, քանի որ բողոքի բացակայության պարագայում պարզ չէ, թե պլանային ստուգումների շրջանակում ինչպես են բացահայտվելու նշված իրավախախտումները գործնականում: Վերոգրյալից զատ, հարկ է նշել նաև, որ Տեսչական մարմնի առկա գործիքակազմով և ռեսուրսներով նշված պահանջների պահպանման նկատմամբ պատշաճ վերահսկողության իրականացումը և իրավախախտումների բացահայտումը իրատեսական չէ: 							Միաժամանակ, նախքան նշված իրավախախտումների հետ կապված գործերի քննությունը Տեսչական մարմնին վերապահելը անհրաժեշտ է իրականացնել հնարավոր ծախսերի և օգուտների վերլուծություն, որի արդյունքների հիման վրա հնարավոր կլինի գնահատել սահմանվող կարգավորումների արդյունքում պետության ֆինանսական և վարչարարական ծախսերը, իսկ դրա արդյունքում նաև՝ ձևավորել սահմանվող կարգավորումների նպատակահարմարության վերաբերյալ վերջնական դիրքորոշում:
Միաժամանակ, հարկ է նշել, որ Գրասենյակը որևէ կերպ չի վիճարկում առհասարակ որոշակի հսկողական կամ որոշ դեպքերում նաև վերահսկողական մեխանիզմների անհրաժեշտության առկայությունը այլ բարձրաձայնում է խնդիր առ այն, որ Նախագծով առաջարկվող պահանջների նկատմամբ վերահսկողության իրականացումը Տեսչական մարմնի կողմից վերջինիս ռեսուրսներով և առհասարակ վերահսկողությունը կարգավորող օրենսդրության տրամաբանության համատեքստում  իրատեսական չէ: Ըստ այդմ, Նախագծի՝ նման բովանդակությամբ ընդունվելու պարագայում, միևնույն է, գործնականում բարձրացված խնդիրները մնալու են արդիական, քանի որ դրանց նկատմամբ պատշաճ վերահսկողություն գործնականում հնարավոր չի լինի իրականացնել՝ գործող օրենսդրության և Տեսչական մարմնի առկա ռեսուրսների համատեքստում:
Միաժամանակ, առկա են նաև իրավական բնույթի մի շարք առաջարկություններ, մասնավորապես.
        «Զբոսաշրջության մասին» օրենքի նախագծի /այսուհետ՝ Նախագիծ/ վերաբերյալ.
· Նախագծի 3-րդ հոդվածի 1-ին մասի 24-րդ կետում օգտագործվում են «կազմակերպչական ծառայություններ», «տեղաբաշխում», «տեղավորում» եզրույթները, սակայն, Նախագծում բացակայում են վերջիններիս սահմանումները:






· Նախագծի 7-րդ հոդվածում սահմանվում է դրույթ առ այն, որ զբոսաշրջության բնագավառում պետական մարմնի լիազորություն է հանդիսանում նաև քաղաքաշինական և բնապահպանական հատուկ նորմերի սահմանումը, ինչը, կարծում եմ, խնդրահարույց է այն համատեքստում, որ նշված գործառույթները վերապահված են պետական կառավարման համակարգի այլ մարմիններին և առհասարակ դուրս են Նախագծի կարգավորման շրջանակից:







· Նախագծի 17-րդ հոդվածի 2-րդ մասում կատարված հղման փոխարեն Գրասենյակի կողմից նախկինում ևս առաջարկվել էր հստակեցնել, թե կոնկրետ ինչ փաստաթղթեր պետք է ներկայացնի զբոսաշրջային գործունեության սուբյեկտը ծանուցման հետ միասին: Ըստ այդմ, «զբոսաշրջային ծառայությունների մատուցման կանոններին և պահանջներին համապատասխանության վերաբերյալ փաստաթղթեր» ձևակերպումը առաջարկում եմ վերանայել՝ սահմանելով փաստաթղթերի հստակ ցանկ կամ առհասարակ հանել այդ կարգավորումը Նախագծից՝ այն տրամաբանությամբ, որ «Գործունեության իրականացման ծանուցման մասին» օրենքով արդեն իսկ սահմանված են ծանուցման վավերապայմանները:
· Նախագծի 16-րդ հոդվածի 2-րդ մասով սահմանվում է դրույթ առ այն,  որ հյուրանոցներում և առողջարաններում պետք է ապահովված լինի հաշմանդամություն (հենաշարժողական, տեսողական, լսողական կամ այլ) ունեցող անձանց համար հյուրանոցային ծառայություններից օգտվելու և ծառայությունների վերաբերյալ անհրաժեշտ տեղեկություն ստանալու հնարավորություն, իսկ Վիվ  օրենսգրքում փոփոխություններ նախատեսող նախագծով սահմանվում է պատասխանատվություն՝ նշված պահանջը խախտելու համար:Կարևորելով հաշմանդամություն ունեցող անձանց սոցիալական ներառման անհրաժեշտությունը և համարելով այն խիստ անհրաժեշտ՝ այնուամենայնիվ առաջարկում եմ դիտարկել նշված պահանջը միայն նոր կառուցվող հյուրանոցային տնտեսության օբյեկտների համար սահմանելու հնարավորությունը՝ գործնականում հնարավոր խնդիրներից խուսափելու նպատակով: 
· Նախագծի 33-րդ հոդվածի համաձայն՝ զբոսաշրջային ծառայություններ մատուցողի գործողությունների կամ մատուցված ծառայությունների որակի վերաբերյալ սպառողը բողոքներ է ներկայացնում Կոմիտե, իսկ բողոքների ուսումնասիրման և բողոքներին ընթացք տալու կարգը հաստատում է պետական լիազոր մարմնի ղեկավարը։ Վերոգրյալի համատեքստում, Գրասենյակի կողմից նախկինում առաջարկվել էր օրենքով լրացուցիչ հստակեցնել  Կոմիտեի լիազորությունները՝ բողոքների քննության շրջանակում, մասնավորապես՝ ինչ բնույթ են կրելու կայացվող որոշումները, ինչ հետևանքներ են առաջացնելու, արդյոք լինելու են պարտադիր կողմերի համար և այլն: Վերոգրյալի համատեքստում, այն պարագայում, եթե վերահսկողությունը վերապահվի Տեսչական մարմնին, հարկ է նկատի ունենալ, որ «Տեսչական մարմինների մասին» օրենքի 9-րդ հոդվածի համաձայն՝ Տեսչական մարմինների և դրանց ծառայողների գործողությունների կամ անգործության, այդ թվում` պատասխանատվության միջոց կիրառելու վերաբերյալ վարչական ակտը կարող է բողոքարկվել ակտն ընդունած տեսչական մարմին կամ դատարան: Ըստ այդմ, անհասկանալի է կոմիտեին բողոքները քննելու լիազորություն տալը՝ առանց բողոքնելը քննելու վերաբերյալ կարգավորումներ նախատեսելու՝ այն պարագայում, որ միակ հետևանքը առհասարակ կարող է լինել այլ իրավասու մարմնին բողոքի վերահասցեագրումը: 
· Նախագծի 34-րդ հոդվածի 1-ին մասով սահմանվում է դրույթ առ այն, որ պետական հսկողությունն իրականացվելու է օրենքներին համապատասխան, իսկ զբոսաշրջության բնագավառը կարգավորող օրենսդրության պահանջների պահպանման նկատմամբ պետական հսկողությունն իրականացնելու են համապատասխան լիազոր մարմինները։ Վերոգրյալ դրույթները լրացուցիչ հստակեցման կարիք ունեն, քանի որ պարզ չէ, թե արդյոք տվյալ կարգավորումը վերաբերում է Նախագծով Տեսչական մարմնին վերապահվող վերահսկողությանը: Միաժամանակ, եթե հսկողությունը ենթադրում է միայն Տեսչական մարմնի կողմից իրականացվող գործառույթները, ապա առաջարկում եմ «հսկողություն» եզրույթը փոխարինել «վերահսկողություն» եզրույթով, ինչպես նաև հստակեցնել Նախագծի տրամաբանությամբ վերահսկողություն իրականացնող մարմնի վերաբերյալ կարգավորումը՝ հիմք  ընդունելով «Նորմատիվ իրավական ակտերի մասին» օրենքի 6-րդ հոդվածի 1-ին մասը, որի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, այսինքն՝ «համապատասխան լիազոր մարմին» ձևակերպումը, կարծում եմ, չի կարող հանդիսանալ լիազորող նորմ՝ հետագայում որևէ մարմնին նշված գործառույթը վերապահելու համար:
«Վարչական իրավախախտումների վերաբերյալ օրենսգրքում լրացումներ կատարելու մասին» օրենքի նախագծի /այսուհետ՝ Նախագիծ/ վերաբերյալ.
· Նախագծով լրացող 171.12-րդ հոդվածի 5-րդ և 6-րդ մասերը կրկնորդում են միմյանց, քանի որ 5-րդ մասով սահմանվում է պատասխանատվություն հյուրանոցային տնտեսության օբյեկտում հյուրանոցային ծառայություն մատուցող անձի կողմից սպառողների համար տեսանելի հատվածում օրենքով սահմանված տեղեկությունները չտեղադրելու կամ սահմանված ձևին համապատասխան չտեղադրելու համար, իսկ 6-րդ մասով՝ հյուրանոցներում և առողջարաններում հաշմանդամություն (հենաշարժողական, տեսողական, լսողական կամ այլ) ունեցող անձանց համար հյուրանոցային ծառայություններից օգտվելու և ծառայությունների վերաբերյալ անհրաժեշտ տեղեկություն ստանալու հնարավորություն չապահովելու կամ այդ մասին հյուրերի համար տեսանելի հատվածներում տեղեկատվություն չտեղադրելու կամ չպահպանելու համար:			Հաշվի առնելով վերոգրյալը՝  առաջարկում եմ միավորել նշված մասերը՝ կրկնորդումից խուսափելու նպատակով: 
· Նախագծով լրացվող 171.12-րդ հոդվածի 2-րդ մասով սահմանվում է պատասխանատվություն՝ առանց զբոսաշրջային փաթեթի պայմանագրի զբոսաշրջային փաթեթ տրամադրելու կամ զբոսաշրջային ծառայություններ մատուցելու կամ Հայաստանի Հանրապետության օրենսդրությամբ պահանջվող պարտադիր տեղեկությունները զբոսաշրջային փաթեթի պայմանագրում չներառելու համար, որի հետ կապված գործերի քննությունը վերապահվում է Տեսչական մարմնին: 						Հաշվի առնելով սույն գրությամբ արդեն իսկ բարձացված խնդիրն առ այն, որ սահմանվող դրույթների նկատմամբ վերահսկողությունը առհասարակ իրատեսական չէ՝ առաջարկում եմ դիտարկել, օրինակ, էլեկտրոնային հարթակ ստեղծելու հնարավորությունը՝ միաժամանակ տնտեսավարողների համար սահմանելով պարտադիր պահանջ՝ նշված հարթակում զբոսաշրջային փաթեթի պայմանագրերը ներբեռնելու վերաբերյալ՝ քաղաքականություն մշակող մարմնին վերապահելով նշված էլեկտրանային հարթակը /ռեեստը/ վարելու հնարավորությունը:
· Նախագծի 3-րդ հոդվածով առաջարկվում է Օրենսգրքի 244.7 հոդվածի 1-ին մասը «158-րդ հոդվածի 1-ին, 2-րդ, 3-րդ, 23-րդ, 24-րդ, 26-րդ, 40-45-րդ մասերով,» բառերից հետո լրացնել «171.12 հոդվածով,» այնինչ Օրենսգրքի նշված մասում «40-45-րդ» թվերից հետո առկա է նաև «47-րդ» թիվը, որից հետո է անհրաժեշտ կատարել համապատասխան լրացում, քանի որ տվյալ պարագայում Տեսչական մարմնի լիազորություններից դուրս են մնում Օրենսգրքի 158-րդ հոդված 47-րդ մասով սահմանված իրավախախտումների հետ կապված գործերի քննությունը։
Միաժամանակ, ամփոփելով վերոգրյալը՝ Գրասենյակը ևս մեկ անգամ առաջարկում է դիտարկել Նախագծերի փաթեթով սահմանվող պարտադիր պայմանների և պահանջների նկատմամբ պետական վերահսկողության փոխարեն, օրինակ, սահմանվող պահանջների պահպանմանն ուղղված խրախուսման գործում մեխանիզմների ներդնման հնարավորությունը՝ դրա միջոցով ապահովելով սահմանվող պահանջների՝ շահառուների կողմից պահպանումը:


	


































Ընդունվել է մասամբ
Ներկայացված օրենսդրական նախաձեռնությունը մշակելիս հաշվի է առնվել թե՛ Շուկայի վերահսկողության տեսչական մարմնում, թե՛ Զբոսաշրջության կոմիտեում հավելյալ գործիքակազմի և ռեսուրսների անհրաժեշտությունը, որի հիման վրա մշակվել է համապատասխան ֆինանսական մոդել (կցվում է) պետական տուրքերի դրույքաչափերը սահմանելու նպատակով։
<<Զբոսաշրջության մասին>> ՀՀ օրենքի նախագծով նախատեսված գործունեությունների ստուգումները հնարավոր է կազմակերպել զբոսաշրջային ծառայություն մատուցող անձանց գրասենյակներ, նրանց կողմից շահագործվող օբեկտներ կամ համապատասխան կայանատեղեր այցելությունների, տեղում համապատասխան փաստաթղթերի (ֆինանսական երաշխիքի առկայություն, կնքված պամանագրեր, որակավորման վկայական և այն) ստուգման ընթացքում։ 
Նախկինում նշվել է, որ օրենսդրական նախաձեռնության նպատակը ոչ թե պահանջների խախտման դեպքում տուգանքների կիրառումն է, այլ՝ ընդհանուր կարգավորման դաշտի ստեղծումը։ Չենք բացառում, որ կլինեն խախտումներ, որոնց բացահայտումը հեշտ չի լինի կամ անհնար կլինի, բայց այդպիսի դեպքերը ընդհանրակկան բնույթ չեն կրի։
Կարծում ենք՝ հնարավոր և իրատեսական է Զբոսաշրջության կոմիտեի կողմից մշակված օրենսդրական նախաձեռնությամբ առաջարվող կարգավորումների ու վերահսկողության ներդրումը։    
























































































































































Ընդունվել է մասամբ
Կազմակերպչական ծառայությունների մեջ են մտնում զբոսաշրջիկներին դիմավորման, տեղավորան, տեղաբաշխման, սննդի կազմակերպման և այլ ծառայությունները։ Այսինքն՝ կազմակերպչական ծառայությունների սահմանումն արդեն իսկ առկա է։
Տեղաբաշխում և տեղավորում բառերի բացատրությունն առանց սահմանում ներառելու էլ հասկանալի է և առանձին բացատրություն չի ենթադրում։ Ավելացվել է «զբոսաշրջիկներին» բառը, որ ավելի հասկանալի լինի՝ ում տեղավորման կամ տեղաբախման մասին է խոսքը։



Չի ընդունվել
Նախագծի 7-րդ հոդվածով սահմանված լիազորությունը ՀՀ վարչապետի աշխատակազմից ներկայացված առաջարկության հիման վրա տրամադրվել է պետական լիազոր մարմնին։  

Զբոսաշրջային կենտրոններում կամ գյուղերում/զբոսաշրջային կլաստերներում/ հատուկ նորմերի մշակումը նախատեսվում է համապատասխան գերատեսչությունների հետ համատեղ։ Նշված նորմերի սահմանումը վերապահված է պետական լիազոր մարմնին՝ հաշվի առնելով այն հանգամանքը, որ կլաստերներում ցանկացած տեսակի գործունեություն պետք է նաև բխի լիազոր մարմնի կամ Զբոսաշրջության կոմիտեի կողմից սահմանված պահանջներից և համաձայնեցվի վերջիններիս հետ։  








Չի ընդունվել
Բացի «Գործունեության իրականացման ծանուցման մասին» օրենքով արդեն իսկ սահմանված ծանուցման վավերապայմաններից նախատեսում է նաև հավելյալ փաստաթղթերի ներկայացումը, ինչը բխելու է զբոսաշրջության բնագավառում կարգավորման դաշտի ստեղծման անհրաժեշտությունից։ 














Ընդունվել է
Օրենքի նախագծում կատարվել է լրացում։























Ընդունվել է մասամբ

Գրասենյակի կողմից ներկայացված առաջարկը հաշվի կառնվի պետական լիազոր մարմնի կողմից հաստատվող կարգի մշակման ընթացքում։


































Չի ընդունվել
Տվյալ կարգավորումը վերաբերում է ոչ միայն  Նախագծով Տեսչական մարմնին վերապահվող վերահսկողությանը, այլ նաև ծանուցման ենթակա գործունեության հսկողությանը։  





























Չի ընդունվել
Առաջին դեպքում խոսքը գնում է տեղեկատվության հրապարակման մասին, իսկ մյուս դեպքը վերաբերում է նշված ծառայությունների ապահովմանը։ Ուստի, կրկնություն նկատելի չէ այս դեպքում։




























Չի ընդունվել
Նշված էլետկտրոնային հարթակի ստեղծման առաջարկը պետք է խորապես ուսումնասիրվի անձնական տվյալների բացահայտման տեսանկյունից։ Բացի այդ՝ հարթակի ստեղծման համար կպահանջվի պետական բյուջեից որոշակի ֆինանսական ծախս, որը լրացուցիչ հիմնավորում կկպահանջի։ 












Ընդունվել է
Փոփոխությունը կատարվել է։ 











Խրախուսման մեխանիզմի ներդրման վերաբերյալ դիրքորոշումն արդեն իսկ տրված է։

	2.
	ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	«Զբոսաշրջության մասին» ՀՀ օրենքի նախագծի(այսուհետ՝ Նախագիծ) վերաբերյալ առկա են հետևյալ նկատառումները.


·  Վարչության կողմից ներկայացված դիտարկումները մասամբ են իրացված և շարունակում են արդիական մնալ: Մասնավորապես՝ 19-րդ հոդվածում հստակեցված չեն զբոսաշրջային գրավչություններին հարակից տարածքներում առանձնացման ենթակա կայանատեղնիների չափերին վերաբերող նվազագույն պահանջները:
· Առաջարկում ենք նկատի ունենալ, որ Նախագծի որոշ դրույթներ և այդ դրույթներով նախատեսված իրավական ակտերն  ուժի մեջ են մտնում 2025 թվականին, սակայն, վերոնշյալ կարգավորումներին վերաբերող՝ «Վարչական իրավախախտումների վերաբերյալ» ՀՀ օրենքի փոփոխություններն ուժի մեջ են մտնում 2024 թվականի հունիսի 30-ից, որը կարծում ենք խնդրահարույց է:

	







Ընդունվել է
Համապատասխան լրացումը կատարվել է









Ընդունվել է
Համապատասխան լրացումը կատարվել է



